
Shakyasimha Stotram

శాక్యసింహస్తోత్రమ్  ౪

ప్రణమామి  జినం సుగతం సతతం తపనీయహిరణ్యశరీరచ్ఛవిమ్ ।
వరచక్రవిభూషితపాణితలం  ససురాసురమానుషపాపహరమ్ ॥ ౧॥
ప్రణమామి  మునీన్ద్రగురుం  లలితం సతతాకులనిర్జితమారబలమ్  ।
దశపారమితాప్రతిబోధకరం  చతుర్రార్యవిబోధకరం  సుకరమ్ ॥౨॥
ప్రణమామి  హితఙ్కరదేవనరం సనరామరపూజితదేవవరమ్ ।
అమరాదికషడ్గతిహైత్యకరం   సజరాజనిమృత్యుభయాదిహరమ్ ॥ ౩॥
ప్రణమామి  సుఖాకరబోధిభరం స్వసుఖం ప్రదదౌ  కరుణాశయతః ।
పరదుఃఖమసహ్య చకార జనుర్గతదోషనిరాకులశాక్యకులే  ॥ ౪॥
ప్రణమామి  చ లోకహితాయ గృహం విజహౌ పితరం రమణీసహితమ్ ।
హయకణ్ఠకఛన్దకదేవవృతో   ముదితోఽభ్యగమత్ సువనే విజనే ॥ ౫॥
ప్రణమామి  తపోవనసుభ్రమితం  ప్రచకార  చ యస్తు మహర్షిగణాన్  ।
చతురార్యకబ్రహ్మవిహారపరాన్  సుగతస్మరణైకతపోవ్రతికాన్   ॥౬॥
ప్రణమామి  మహాద్రుమమూలవరే  సుతృణాసనసంశ్రితవజ్రధరమ్   ।
శతకోటిసుమారబలాస్త్రహరం  శతసఙ్ఖ్యతథాగతపుత్రవృతమ్   ॥ ౭॥
ప్రణమామి  చ మల్లికపఞ్చశతా  వణిజః ప్రతిపాలనమేవ  కృతాః ।
వణిజార్పితపఞ్చసుధానయకం శుభపాయసభోజనభక్షకృతమ్ ॥౮॥
ప్రణమామి  సువర్తితధర్మవరం మృగదావవనే చతురాసనకే ।
విధిశక్రసురాసురలోకవృతం  సుశరీరమహోజ్జ్వలసర్వదిశమ్  ॥౯॥
గురునిర్మితకం సుగతస్తవకం పఠనం కురుతే కిలయో మనుజః ।
గ్రహరోగభయం  నహి తస్య సదా స తుయాస్యతి మోక్షపురే సుపురే ॥ ౧౦॥
ఇతి ఆదిత్యాదినవగ్రహకృతం  శ్రీశాక్యసింహస్తోత్రం   సమ్పూర్ణమ్  ॥

